КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Ылі Войвыв районъясын да накöд öткодялан местаясын олысь йöзлы, кодъяс лоöны уджалысьясöн организацияясын, кутшöмъяс могмöдсьöны сьöмöн Коми Республикаса республиканскöй бюджетысь, гарантияяс да компенсацияяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2005 во июль 28 лунся 212 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны "Ылі Войвыв районъясын да накöд öткодялан местаясын олысь йöзлы, кодъяс лоöны уджалысьясöн организацияясын, кутшöмъяс могмöдсьöны сьöмöн Коми Республикаса республиканскöй бюджетысь, гарантияяс да компенсацияяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2005 во июль 28 лунся 212 №-а шуöмö татшöм вежсьöмъяс:

1) Ылі Войвыв районъясын да накöд öткодялан местаясын олысь йöзлы, кодъяс лоöны уджалысьясöн организацияясын, кутшöмъяс могмöдсьöны сьöмöн Коми Республикаса республиканскöй бюджетысь, отпуск колльöдан местаöдз да бöр мунан донсö да багаж нуан донсö  мынтан пöрадок серти, мый вынсьöдöма шуöмöн (1 №-а содтöд):
а) 1 – 3 пунктъяс гижны тадзи:

"1. Тайö Пöрадокыс, мый лöсьöдöма "Ылі Войвыв районъясын да накöд öткодялан местаясын олысь йöзлы, кодъяс лоöны уджалысьясöн организацияясын, кутшöмъяс могмöдсьöны сьöмöн Коми Республикаса республиканскöй бюджетысь, гарантияяс да компенсацияяс йылысь" Коми Республикаса Оланпас серти, лöсьöдö Россия Федерациялöн мутасын ветлöм-мунöмсö мынтöм вылö рöскод компенсацияыс отпуск колльöдан местаöдз да бöр кöть кутшöм транспортлöн сикасöн, сы лыдын асланыс (такси кындзи), а сідзжö 30 килограмм сьöктаöдз багаж нуан дон мынтöм вылö йöзлы, кодъяс олöны Ылі Войвыв районъясын да накöд öткодялан местаясын, лоöны уджалысьясöн организацияясын, кутшöмъяс могмöдсьöны сьöмöн Коми Республикаса республиканскöй бюджетысь (водзö – уджалысьяс), да налöн семьяясысь уджавтöмаяслы (верöслы, гöтырлы, тыр арлыдтöм челядьлы) (водзö – семьяясысь уджавтöмаяс).
2. Россия Федерациялöн мутасын ветлöм-мунöмлысь донсö вештöм вылö рöскод компенсацияыс öтпуск коллялан местаöдз да бöр кöть кутшöм транспортлöн сикасöн, сы лыдын асланыс (такси кындзи), а сідзжö 30 килограмм сьöктаöдз багаж нуан дон мынтöм вылö (водзö – компенсация) уджалысьлы сетсьö  да мынтыссьö медшöр уджалан места серти. 
3. Мынтöмъяс, мый арталöма тайö Пöрадокöн, лоöны торъя мога да оз содтыссьыны сэк, кор уджалысьыс да сылöн семьысь уджавтöмаяс ас кадö эз вöдитчыны индöм рöскод компенсация вылö правоöн.";
б) 5 пункт гижны тадзи:

"5. Индöм рöскод компенсируйтöм вылö правоыс лоö уджалысьлöн тайö организацияын квайт тöлысь чöж пыр уджалöм бöрын, öттшöтш медводдза уджалан воысь быд вося отпуск, мый мынтыссьö, босьтан правоöн. Уджалысь эз кö вöдитчы аслас правоöн босьтны медводдза уджалан воö компенсация, сійö вермö вöдитчыны сыöн мöд уджалан воö. Водзö вылö уджалысьлöн эм право босьтны компенсация кык вонас öтчыдысь локтан кык вося кадколастö.";
в) 11 пункт гижны тадзи:

"11. Ветлан-мунан документъяс абуöсь кö, та лыдын воштöма кö, компенсация сетсьö да мынтыссьö мунан-локтан медічöт дон кузя отпуск колльöдан местаöдз да бöр меддженьыд туйöн (мунан-локтан медічöт дон йылысь транспортнöй организациялöн справка подув вылын) сöмын эмöсь кö документъяс, мый вынсьöдöны уджалысьлысь отпуск колльöдан местаын вöлöмсö (справкаяс, мый эскöдöны отпуск колльöдан местаын вöлöмсö, туй морт керкаысь тшöт, санаторно-курортнöй, туристическöй путёвка дорö орйöдлана талон, мукöд эскöдан документъяс). Мунан-локтан медічöт доныс урчитсьö, кыдзи мунöм-локтöмлысь донсö öда поездлöн плацкартнöй вагонын, а  тайö öда поезд оз кö ветлöдлы – пассажирскöй поездлöн плацкартнöй вагонын мунан-ветлан донсö.";
г) 13 пунктлöн медводдза абзацö содтыны татшöм сюрöса сёрникузяяс:

"Отпуск колльöдан местаöдз да бöр мунан маршрут кузя уджалысьлöн сувтлöмыс  оз ло уджалысьлöн мöд шойччан местаöн зависиттöг сыысь, мында кад уджалысь вöлі тайö пунктын. Отпуск колльöдан местаöдз да бöр маршрутöн  тайö пöрадоклöн мог серти гöгöрвосьö веськыд туй либö меддженьыд маршрут 
